
ABSTRAK 

Kajian ini bertujuan untuk mengenal pasti kecenderungan pemilihan bidang 

pengkhususan dalam kalangan pelaj ar UTHM dan hubungannya dengan pencapaian 

akademik. Seramai 285 pelajar tahun akhir dari setiap fakulti di UTHM telah dipilih 

sebagai responden kajian ini. Responden telah dipilih secara rawak mudah. Satu set 

soal selidik yang mengandungi 35 item soalan telah digunakan sebagai instrumen yang 

mengandungi dua bahagian iaitu Bahagian A dan Bahagian B. Hasil dapatan kajian ini 

telah dianalisis secara deskriptif di dalam Bahagian A dan inferens di dalam Bahagian B 

dengan menggunakan perisian SPSS ver. 12.0. Hasil dapatan kajian ini mendapati 

bahawa lima faktor yang dikaji iaitu minat, pengaruh ibu bapa, cita-cita, pencapaian 

akademik terdahulu dan peluang kerjaya sememangnya mempengaruhi dalam pemilihan 

bidang pengkhususan pelajar. Manakala, hasil dapatan bagi minat, pengaruh ibu bapa 

dan peluang kerjaya menunjukkan tidak terdapat hubungan yang signifikan antaranya 

dengan pencapaian akademik. Sebaliknya hanya faktor cita-cita dan pencapaian 

akademik terdahulu mempunyai hubungan yang signifikan dengan pencapaian 

akademik, walau bagaimanapun ianya adalah pada tahap yang sangat lemah. Dua 

daripada lima hipotesis yang dibentuk ditolak, manakala tiga lagi tidak ditolak. 

ABSTRACT 

This study aims to identify the tendency of selection in fields of specialization 

among UTHM students and their relationship with academic achievement. 285 final 

year students from each faculty in UTHM have been chosen as respondent. 

Vll 

Respondents had been chosen at random sampling. A set of questionnaires which 

contains 35 items were used as instrument comprising two parts which is Part A and 

Part B. The results of this research were analyzed descriptively in Part A and inference 

in Part B by using SPSS ver. 12.0 software. This research results discover that five 

factors which is interest, parent influence, ambition, previous academic achievement and 

career opportunity undeniably influence in student's selection fields of specialization. 

The results for interest, parent influence and career opportunity show there is no 

significant relation to academic achievement. While, ambition and previous academic 

achievement have significant relation with academic achievement, however it is at low 

level. Two out of five hypotheses established rej ected, while another three not rejected. 

BABI 

PENGENALAN 

1.1 Pendahuluan 

Pencapaian akademik yang cemerlang merupakan matlamat utama dan idaman 

kebanyakan pelajar di institusi pengajian tinggi (IPT). Ia merupakan alat pengukur yang 

menentukan tahap kejayaan seseorang pelajar di dalam bidang akademik di institusi 

pengajian tinggi. (Arham et a/., 2006). Kecemerlangan dalam bidang akademik dapat 

menunjukkan sejauh mana ilmu di dalam sesuatu bidang yang dipelajari itu mampu 

untuk dikuasai. Perkara ini merupakan satu isu yang amat penting dalam kalangan 

pelajar di IPT kerana merekalah yang bakal mencorakkan masyarakat dan 

menggerakkan segala aspek kehidupan dengan menggunakan ilmu dan kepakaran yang 

telah mereka pelaj ari di IPT. 

Mungkin tidak keterlaluan jika dikatakan bahawa kesinambungan kemajuan 

sesebuah negara bergantung kepada mereka. Di bahu mereka inilah terletak seribu satu 

tugas dan cabaran di dalam membangunkan masyarakat agar negara dapat berdaya saing 

setanding dengan negara lain yang pesat berkembang di dalam pelbagai aspek 

kehidupan. Merekalah yang akan keluar sebagai bakal pemimpin dan tenaga 

profesional ataupun juga disebut sebagai modal insan yang penting ke arah 

menyumbang kepada kemajuan negara. Mereka sering digambarkan sebagai model 

golongan terpelajar yang sering dijadikan contoh di dalam masyarakat. Oleh kerana itu, 

sekiranya mereka mampu menguasai ilmu yang dipelajari dan mampu 

mengaplikasikannya di dalam masyarakat, sudah pasti masyarakat tersebut dapat 

berkembang dan membangun, di samping dapat meningkatkan taraf dan kualiti hidup 

masyarakat ke arah yang lebih baik. 

Pencapaian akademik yang cemerlang juga merupakan asas untuk mengukur 

kejayaan seseorang pelajar dalam semua peringkat, dari alam persekolahan hinggalah ke 

institusi pengajian tinggi. Menurut Azmahani (2006), pelajar cemerlang dalam 

akademik di peringkat universiti dikategorikan sebagai mereka yang mencapai prestasi 

Himpunan Purata Nilai Mata (CGPA) melebihi 3.5. Kecemerlangan akademik 

merupakan suatu perkara yang penting di dalam diri seseorang yang digunakan sebagai 

tanda aras atau pengukuran terhadap diri seseorang individu. Pada masa kini, seseorang 

yang mempunyai pencapaian akademik yang tinggi dipandang lebih tinggi darjatnya 

berbanding seseorang yang tidak mempunyai sebarang kelulusan. Justeru itu, pada hari 

ini, didapati ramai rakyat Malaysia mula menyedari akan kepentingan akademik dan 

berlumba-Iumba untuk menyambung pelajaran ke peringkat yang lebih tinggi bagi 

meningkatkan taraf hidup. Pendidikan bukanlah agenda negara yang boleh 

dilaksanakan secara bersendirian. Ianya merupakan bidang yang memerlukan 

komitmen dan kerjasama daripada pelbagai pihak bagi memastikan kejayaan di dalam 

sistem pendidikan negara kita. 

Namun begitu, untuk mencapai kecemerlangan dalam bidang akademik, 

bukanlah satu perkara yang mudah. Banyak sebenamya faktor-faktor yang 

mempengaruhi kecemerlangan akademik seseorang pelajar. Kecemerlangan akademik 

juga perlu seiring dengan kecemerlangan dari aspek-aspek yang lain seperti kemahiran 

komunikasi, kepimpinan, pengurusan diri, akhlak dan personaliti kerana secara tidak 

langsung ia banyak membantu ke arah pencapaian akademik yang cemerlang. Justeru 

itu, di dalam usaha untuk melahirkan pelajar-pelajar yang cemerlang dari sudut 

akademik, faktor-faktor yang menyumbang kepada kecemerlangan akademik pelajar 

perlulah dikaji dan dikenal pasti supaya usaha-usaha yang dilakukan dapat mencapai 

matlamat dengan lebih berkesan. 

3 

Selain itu, kecemerlangan pelajar juga sering dikaitkan dengan keputusan yang 

baik disertai dengan us aha mereka yang bersungguh-sungguh untuk terus kekal 

cemerlang. Kecemerlangan tidak akan datang bergolek, ia hanya dapat dimiliki dengan 

usaha dan susah payah. Antara cabaran pelajar masa kini ialah bukan sahaja 

mempunyai kecemerlangan akademik yang baik, malah perlu memperlengkapkan diri 

ke arah kecemerlangan kerjaya yang seharusnya bermula pada awal tahun pengajian lagi 

dan bukannya semasa di akhir pengajian. Isu ini sering diperkatakan dan terdapat 

segelintir pelajar yang cemerlang dalam akademik kurang keyakinan diri untuk 

berhadapan dengan alam pekerjaan. 

Namun dalam mengejar kecemerlangan akademik di peringkat pengajian tinggi, 

terdapat beberapa masalah yang dihadapi oleh pelajar, antaranya ialah pelajar gagal 

memasuki bidang kursus atau jurusan yang diingini. Menurut Khairol Adha (2004), 

terdapat pelajar-pelajar yang tetap meneruskan pengajian mereka tanpa mengambil kira 

minat sebenar dan kesan terhadap prestasi pembelajaran mereka di sepanjang pengajian. 

1.2 Latar Belakang Masalah 

Jika dilihat pencapaian akadernik pelajar-pelajar di UTHM boleh dikatakan 

bahawa pencapaian akadernik pelajar adalah berada pada tahap yang sederhana. lni 

kerana, bilangan pelajar yang berjaya rnernperoleh ljazah Kelas Pertarna setiap tahun 

sangat rendah iaitu kurang dari 10 peratus daripada jumlah graduan pada setiap tahun. 

Jumlah ini amat rendah berbanding pelajar yang memperoleh ljazah Kelas Kedua dan 

ljazah Kelas Ketiga. Berdasarkan statistik konvokesyen pada tahun 2002, hanya 8.18 

peratus sahaja yang berjaya mernperoleh dan 41.67 peratus pula mendapat Ijazah Kelas 

Kedua (Tinggi) dan selebihnya pula adalah ljazah Kelas Kedua (Rendah) dan ljazah 

Kelas Ketiga. Sernentara pada tahun 2003 pula, 4.17 peratus mendapat ljazah Kelas 

Pertama dan 23.17 peratus mendapat lj azah Kelas Kedua (Tinggi). Ini j elas 

menunjukkan terdapat perbezaan yang ketara a~tara pelajar yang cemerlang dan kurang 

cemerlang. 

4 

Senario ini rnenggambarkan keadaan yang sukar untuk mendapat pencapaian 

akademik yang cemerlang. Masalah ini bukan hanya terhenti setakat ini, malahan ia 

berlarutan sehingga graduan memasuki alam pekerjaan. Pencapaian akadernik yang 

baik merupakan antara kriteria yang penting diambil kira oleh pihak rnajikan. Oleh 

kerana itu sukar bagi pelajar yang mempunyai pencapaian akademik yang rendah untuk 

mendapatkan kerja yang dipohon kerana tidak mampu bersaing dengan pelajar yang 

mempunyai pencapaian akadernik yang baik. Ini seterusnya boleh mengakibatkan 

masalah yang lebih besar iaitu penarnbahan jumlah pengangguran di kalangan siswazah. 

Radziah (2006) menyatakan bahawa, rarnai graduan dilahirkan setiap tahun 

berikutan penubuhan IPTS di negara ini tetapi malangnya mereka adalah golongan yang 

tercicir dalam merebut pekerjaan. Tambahan beliau lagi, isu lambakan siswazah 

berpunca daripada kesilapan memilih tawaran kursus ketika mereka rnenuntut di IPT. 

Ini menunjukkan bahawa pentingnya bagi seseorang pelajar memilih bidang kursus atau 

jumsan yang betul bagi memastikan pelajar tidak menghadapi sebarang masalah pada 

masa hadapan kelak. 

Terdapat banyak faktor yang mempengaruhi kecemerlangan pelajar di dalam 

pembelajaran mereka. Faktor ini termasuklah dari segi latar belakang pelajar, pemilihan 

bidang yang bersesuaian, minat dan sebagainya. Faktor-faktor ini adalah penting kerana 

ianyalah yang akan menentukan prestasi mahupun keputusan peperiksaan mereka kelak. 

1.3 Penyataan Masalah 

Penempatan pengajian pelajar dalam sesuatu bidang atau kursus di institusi 

pengajian tinggi pada masa kini adalah berdasarkan kepada keputusan akademik semasa 

di sekolah dan pusat matrikulasi. Ia juga adalah berdasarkan sistem meritokrasi, iaitu 

melihat kepada pencapaian akademik pelajar dan penglibatan di dalam aktiviti 

kokurikulum. Adalah dibimbangkan penempatan pelajar yang tidak mengikut 

kecendemngan pelajar akan mempengamhi pencapaian dan kecemerlangan akademik. 

Ini setemsnya akan memberi kesan yang mendalam apabila mereka mula memasuki dan 

menceburi alam pekeIjaan. Justem itu kajian ini cuba untuk menyingkap apakah faktor 

yang mempengamhi pemilihan bidang pengkhususan pelajar di UTHM dan melihat 

sarna ada adakah terdapat perhubungan faktor pemilihan bidang pengkhususan terhadap 

pencapaian akademik pelajar di UTHM. 

1.4 Objektif Kajian: 

1. Mengenal pasti faktor kecenderungan pemilihan bidang pengkhususan 

dalam kalangan pelajar UTHM. 

11. Mengkaji hubungan di antara kecenderungan pemilihan bidang 

pengkhususan pelajar (minat, pengaruh ibu bapa, cita-cita, pencapaian 

akademik terdahulu dan peluang kerjaya) dengan pencapaian akademik. 

1.5 Persoalan Kajian 

Beberapa persoalan kajian yang dikenal pasti ialah: 

1. Apakah faktor yang mempengaruhi pemilihan bidang pengkhususan 

dalam kalangan pelaj ar UTHM? 

11. Adakah terdapat perhubungan di antara faktor pemilihan bidang 

pengkhususan dengan pencapaian akademik pelajar di UTHM? 

1.6 Hipotesis Kajian 

Berdasarkan kepada persoalan kajian, pengkaji telah membentuk 5 hipotesis 

dalam kajian ini iaitu: 

Hipotesis N 01 

Hal: Tidak terdapat hubungan yang signifikan di antara faktor mempengaruhi 

pemilihan bidang pengkhususan (minat) dengan pencapaian akademik. 

Ha2 : Tidak terdapat hubungan yang signifikan di antara faktor mempengaruhi 

pemilihan bidang pengkhususan (pengaruh keluarga) dengan pencapaian 

akademik. 

7 

Ha3: Tidak terdapat hubungan yang signifikan di antara faktor mempengaruhi 

pemilihan bidang pengkhususan (cita-cita) dengan pencapaian akademik. 

Ha4 : Tidak terdapat hubungan yang signifikan di antara faktor mempengaruhi 

pemilihan bidang pengkhususan (pencapaian akademik terdahulu) 

dengan pencapaian akademik. 

HaS: Tidak terdapat hubungan yang signifikan di antara faktor mempengaruhi 

pemilihan bidang pengkhususan (peluang kerjaya) dengan pencapaian 

akademik. 

1.7 Skop Kajian 

Skop kajian ini disasarkan kepada pelajar tahun akhir Ijazah Smjana Muda setiap 

fakulti di UTHM (UTHM) dengan mengumpulkan data sebilangan populasi pelajar 

sebagai sampel data. Dalam kajian ini pengkaji hanya mengkaji lima faktor yang 

mempengaruhi pemilihan bidang pengkhususan pelajar iaitu minat, pengaruh keluarga, 

cita-cita, pencapaian akademik terdahulu dan peluang kerjaya sahaja. Oleh kerana 

kajian ini dijalankan di UTHM maka hasilnya hanya benar bagi situasi pembelajaran 

UTHM atau pusat pengajian tinggi yang mempunyai budaya dan populasi yang sarna 

dengan UTHM. 

1.8 Kerangka Konseptual Kajian 

Di dalam kajian ini, pengkaji telah menetapkan bahawa pemboleh ubah 

bersandar adalah topik yang ingin dikaji iaitu pencapaian akademik pelajar di UTHM 

yang mana adakah ianya dipengaruhi oleh pemboleh ubah bebas iaitu faktor yang 

mempengaruhi pemilihan bidang pengkhususan. 

Berikut adalah kerangka konsep yang telah diadaptasi daripada kajian oleh 

Khairol Adha (2004) dan telah diubahsuai bagi disesuaikan dengan kajian pengkaji. 

